
ᓴᕐᕙᕐᔪᐊᖅ ᖃᐅᔨᓴᖅᑕᐅᓂᖓ 

ᑕᕝᕙᓃᑦᑐᑦ 
• ᑕᑯᑲᐃᓐᓇᒐᓛᓵᖅ 

• ᐆᒪᔪᑦ ᐊᕙᑎᑦᑎᓐᓂ ᐊᒻᒪᓗ ᐱᖅᑯᓰᑦ ᐱᒻᒪᕆᐅᓂᖏᓐᓂ 

• ᐱᐅᖅᓱᐊᓂᕐᒧᖓᔪᑦ 

• ᐸᐃᑉᐹᒨᖅᑕᐅᓯᒪᔪᑦ ᐅᖃᓕᒫᒐᔅᓴᕈᖅᑎᑕᐅᓪᓗᑎᑦ 

• ᖃᐅᔨᒋᐊᕆᔅᓯ 

 

ᑕᑯᑲᐃᓐᓇᒐᓛᓵᖅ  
 

ᓇᒦᓐᓂᖓ 
ᓴᕙᕐᔪᐊᖅ ᑲᓇᑕᒦᑦᑐᖅ ᐅᑭᐅᖅᑕᖅᑑᑉ ᐃᒪᖓᓐᓂ ᓯᑯᓱᐃᑦᑐᒥᑦ, ᐱᖓᓐᓇᖓᓃᑦᑐᖅ 

ᓴᓐᓂᕈᑎᐅᑉ ᐃᒪᖓᓐᓂ, ᐊᑯᓐᓂᖏᓐᓂ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ ᕿᑭᖅᑕᐃᑦ 

ᐊᒻᒪᓗ ᑲᓛᖡᑦ ᓄᓈᓂᑦ. ᓯᑯᓱᐃᑦᑐᖅ ᑕᐃᔭᐅᕙᒻᒥᔪᖅ ᐱᑭᐊᓚᓱᕐᔪᐊᖅ ᑲᓛᖡᓱᑦ 

(ᐅᐊᓐᓇᖓᓂ ᑲᓛᖡᓱᑦ ᐅᖃᐅᓯᖏᓐᓂ) ᐊᖏᓂᖅᐹᖑᖃᑕᐅᔪᖅ ᓯᑯᓱᐃᑦᑑᓪᓗᓂ 

ᐅᑭᐅᖅᑕᖅᑐᒥ. 

ᐊᖏᓂᖓ 
ᑕᒫᓂᖃᐃ 73,737 km2 

%−ᖓ ᑲᓇᑕᒥ ᐃᒪᕕᒻᒥ 
ᑕᒪᓂᖃᐃ 1.28% 

ᐅᓪᓗᖓ ᓇᓗᓇᐃᖅᑕᐅᓂᖓᓐᓂ 
2011−ᒥ, ᑲᓇᑕᒥᐅᖑᓂᖓ ᐅᑭᐅᖅᑕᖅᑐᖅ ᐃᒪᖏᓐᓂ ᓯᑯᓱᐃᑦᑐᓂᑦ 

ᓇᓗᓇᐃᖅᑕᐅᓚᐅᖅᓯᒪᒻᒪᑦ ᐆᒪᔪᖃᕐᓂᖓᓐᓂ ᐊᕙᑎᑦᑎᓐᓂ ᐊᓯᖏᓐᓂᓪᓗ 

ᐆᒪᔪᖃᐅᖅᑐᑎᒃ ᐱᒻᒪᕆᐅᓪᓗᑎᓪᓗ ᐃᖃᓕᕆᔨᒃᑯᓐᓄᑦ ᑲᓇᑕᒥ (DFO). 

ᐆᒪᔪᑦ ᐊᕙᑎᑦᑎᓐᓂ ᐊᒻᒪᓗ ᐱᖅᑯᓰᑦ 

ᐱᒻᒪᕆᐅᓂᖏᓐᓂ 
ᐅᑭᐅᖅᑕᖅᑐᒥ ᐃᒪᖏᓐᓂ ᓯᑯᓱᐃᑦᑐᖅ, ᐅᕝᕙᓘᓐᓃᑦ ᐱᑭᐊᓚᓱᕐᓱᐊᖅ, ᓵᑦᑐᕈᓘᓪᓗᓂ ᓯᑯᓲᖅ ᓯᑯᒌᕈᓐᓇᕐᓇᓂ ᐊᐅᒃᑲᕐᓂᐅᓲᖅ ᐊᕙᑎᖏᓐᓂ ᐃᔾᔪᓂᖅᓴᐅᓪᓗᑎᑦ ᓯᑯᐃᑦ, ᐊᔾᔨᓯᑕᖅᑐᑎᓪᓗ 

ᑕᐃᒪ. ᓯᑯᑦ ᐅᑭᐅᖅᑕᖅᑐᒥ, ᓕᓐᑲᓐ (Lyncoln) ᐃᒪᕕᖓᓐᓂ, ᓂᒋᖅᐸᒻᒧᑦ ᐃᖏᕐᕋᓪᓗᑎᑦ ᑲᖏᖅᑐᕈᑖᕈᓗᒃᑯᑦ ᖃᖅᑲᖃᐅᖅᑐᓂᒃ ᓇᖅᓴᐅᔭᓐᓂᑦ ᓂᐅᔅ (Nares Strait) ᑲᖏᖅᑐᖓᒍᑦ 

ᐊᓄᕆᒃᑲᖅᐹᓘᓪᓗᓂ ᐃᖏᕐᕋᓂᓕᒃ. ᓯᑯᐃᑦ ᐊᒥᑦᑐᑯᑖᕈᓗᒃᑯᑦ ᐃᖏᕐᕋᓪᓗᑎᑦ ᑕᒫᓂ ᑲᖏᖅᑐᕈᓗᒃᑯᑦ, ᑕᐅᓄᖓᐅᒐᔪᑦᑐᖅ ᓂᒋᐊᓄᑦ ᑲᐃᓐ ᐸᐃᓯᓐᑯᑦ (Kane Basin) ᓯᒥᑦ ᓴᐅᓐᒥ 

(Smith Sound), ᐃᑳᕈᑎᓕᐅᖅᑐᑎᑦ ᓯᑯᓂᑦ. ᐊᖅᑯᑎᖓ ᓯᑯᒃᑯᑦ ᒪᑐᓯᒪᓕᖅᑐᓂ ᐃᑳᕈᑎᐅᔮᖅᑐᓄᑦ ᓯᑯᓄᑦ, ᒪᑐᐃᖓᑦᑕᓕᖅᑯᖅ (ᐅᕝᕙᓘᓐᓃᑦ ᓵᑦᑐᐊᓘᓕᖅᑐᓂ ᓯᑯᖓ) ᓂᒋᐊᓂ 

ᓴᓐᓂᕈᐅᑉ ᐃᒪᖓᓐᓂ. 

ᓴᕐᕙᕐᔪᐊᖅ ᐊᕙᑎᖓᓪᓗ ᐊᔾᔨᐅᖏᑦᑐᓂᑦ ᐃᓕᖅᑯᓯᖃᖃᑦᑕᖅᑐᖅ, ᒪᑯᓂᖓᓗ: 

• ᓄᓇ ᖃᓄᐃᑦᑑᓂᖓᓐᓂ 

• ᓯᑯᓯᒪᓂᖓᓂ 

• ᐃᒪᕕᒻᒥ ᐃᖏᕐᕋᓂᐅᔪᑦ ᐊᔾᔨᒌᖃᑦᑕᖏᑦᑐᑦ 

ᓴᕐᕙᕐᔪᐊᖅ ᐅᐸᑦᑕᐅᒐᔪᑦᑐᐊᓗᒃ ᓂᕐᔪᑎᓄᑦ ᐊᔾᔨᒌᓐᖏᑦᑐᓄᑦ ᐃᒪᕐᒥᐅᑕᕐᓄᑦ. ᓯᑯᓱᐃᑦᑐᑦ ᓇᔪᒐᐅᒍᓐᓇᕐᓂᖏᓐᓄᑦ ᖃᓄᐃᑦᑐᑐᐃᓐᓇᕐᓄᑦ ᐃᒪᕐᒥᐅᑕᕐᓄᑦ. ᓯᑯᓯᒪᓐᖏᑦᑐᑦ 

ᓯᑯᓯᒪᒐᓛᑦᑐᓪᓘᓐᓃᑦ ᐱᕈᕐᕕᑦᑎᐊᕚᓘᒍᓐᓇᖅᑐᖅ. ᓯᕿᓐᓂᕐᕕᐅᑦᑎᐊᖃᑦᑕᖅᑐᓂ ᐃᒪᖅ ᐃᑎᓂᖅᓴᒧᑦ ᐃᒪᕐᒥ ᐊᒻᒪᓗ ᓯᑯᒃᑯᑦ ᐃᔾᔪᔪᒃᑯᑦ ᐊᒻᒪᓗ ᐱᕈᕐᕕᐅᑦᑎᐊᖅᑐᓂ ᖁᐱᕐᕈᐊᕐᔪᒍᓗᓐᓂᑦ 

ᐱᕈᖅᑐᓂᒃ ᐊᑦᑕᑎᖃᓐᖏᑦᑐᑦ. ᐃᒪᕐᒥᐅᑕᐃᑦ ᐱᕈᖅᑐᑦ ᐊᑦᑕᑎᖃᓐᖏᑦᑐᑦ ᓂᕐᔪᑎᓄᑦ ᓂᕆᔭᐅᒐᔪᒻᒥᔪᑦ. ᓯᑯᓱᐃᑦᑐᖅ ᓂᕆᕕᐅᒐᔪᑦᑐᖅ ᓄᓕᐊᕐᕕᐅᕙᑦᑐᓂᓗ ᐊᒥᓱᓄᑦ 

ᐅᑭᐅᖅᑕᖅᑐᒥᐅᑕᓄᑦ ᓂᕐᔪᑎᓄᑦ, ᒪᑯᓂᖓᓗ: 

• ᐃᖃᓗᐃᑦ (ᐃᖃᓗᓐᓄᑦ, ᖃᓕᕋᓕᓐᓄᑦ ᐊᓯᓐᖏᓄᓪᓗ) 

• ᓇᑦᑏᑦ (ᓇᑦᑎᑐᐃᓐᓇᕐᓄᑦ, ᖃᓂᓯᐊᕐᓂᑦ ᐊᓯᖏᓐᓄᓪᓗ) 

• ᐊᐃᕖᑦ (ᐋᑦᓛᓐᑎᒥᐅᑦ (Atlantic) ᐊᐃᕖᑦ) 

• ᓴᖅᐱᓖᑦ (ᑑᒑᓖᑦ, ᕿᓚᓗᒐᐃᑦ ᐊᕐᕖᓪᓗ) 

• ᑎᒻᒥᐊᑦ (ᓲᕐᓗ ᐊᑉᐸᓕᐊᔪᑦ, ᐊᑉᐸᐃᑦ, ᑎᕋᑎᕌᑦ, ᒥᑏᑦ ᐊᓯᖏᓪᓗ) 

ᐃᒪᕐᒥᐅᑕᐃᑦ (ᓴᖅᐱᓖᑦ, ᓇᑦᑏᑦ ᐊᐃᕖᓪᓗ) ᓯᓚ ᒪᓕᑦᑐᒍᑦ ᑕᒫᓃᓲᑦ ᐃᓚᖏᓪᓗ ᓂᕐᔪᑏᑦ ᑕᒫᓃᓐᖏᓐᓇᖅᑐᑎᑦ ᓯᑯᓱᐃᑦᑐᒥᑦ ᐅᑭᐅᒃᑯᑦ. ᒥᓕᐊᖏᓐᓃᑦᑐᓂᑦ ᑎᒻᒥᐊᖃᓲᖅ ᐱᖓᓐᓇᖓᓂ 

ᐃᒪᕐᒥ ᐅᐱᕐᖓᓵᒃᑯᑦ, ᓯᔾᔭᒧᓪᓗ ᖃᓂᑦᑐᓂ ᑕᒪᓐᓇ ᓯᑯᓱᐃᑦᑐᖅ ᓄᓕᐊᕐᕕᐅᓲᖑᒻᒥᔪᖅ, ᓂᕿᔅᓴᖅᓯᐅᕐᕕᐅᓪᓗᓂ ᐃᕙᕕᐅᕙᑦᑐᓂᓗ. ᑕᒪᒃᑯᐊ ᓂᕐᔪᑏᑦ ᐊᓯᐊᓅᑦᑕᕐᒥᔪᑦ ᐊᑯᓂ ᓯᓚ 

ᒪᓕᑦᑐᒍ ᑎᑭᓲᖑᒻᒥᔪᑦ ᓯᑯᓱᐃᑦᑐᒧᑦ, ᐱᒻᒪᕆᐅᓂᖓᓐᓄᑦ ᑕᒪᓐᓇ ᐃᓅᓯᖓᓐᓄᑦ. 

ᐱᖓᓐᓇᖓᓂ ᓯᑯᓱᐃᑦᑐᒥ ᐊᓯᔾᔨᑕᖅᑐᑦ ᐃᒪᕕᒻᒥᑦ ᖃᓄᐃᑦᑑᓂᖏᓐᓂ ᒪᓕᑦᑐᑦ, ᐃᒪᕕᒻᒥᓗ ᐱᖃᓗᔭᓐᓂᓪᓗ ᐱᑕᖃᓲᖑᓂᖓᓐᓄᑦ. ᑕᕆᐅᖃᓐᖏᑦᑐᕐᓗ ᐃᖏᕐᕋᓲᖑᓪᓗᓂ ᑕᒪᐅᓇ, 

ᐊᐅᑦᑎᑦᑎᕙᓪᓕᐊᓪᓗᓂᓗ ᓯᕐᒥᓕᓐᓂᒃ ᑲᓇᑕᒥ ᑲᓛᖡᓪᓗ ᓄᓈᓂ. 

ᐊᑦᑐᐃᓂᖃᕐᖓᑕ ᓯᓚ ᐊᓯᔾᔨᐸᓪᓕᐊᓂᖓ ᐃᒥᑐᐃᓐᓇᖅ ᐊᐅᑦᑎᑦᑎᕙᓪᓕᐊᒻᒪᑦ ᐅᑭᐅᖅᑕᖅᑑᑉ ᐃᒪᖏᓐᓂ ᒥᔅᓴᐅᓴᒐᔅᓴᐅᓇᑎᓪᓗ. ᒫᓐᓇᕈᓗᒃ, ᓯᑯᐃᑦ ᐃᑳᕈᑎᐅᔮᖅᑐᑦ ᐊᐅᓱᐃᑦᑐᒦᑦᑐᑦ 

ᓴᓐᖐᓂᖅᓴᐅᕙᓕᖅᑐᑦ ᓴᖅᑭᖃᑦᑕᕈᓐᓃᖅᑐᑎᓪᓗ ᐃᓛᓐᓂᒃᑯᑦ ᒥᔅᓴᐅᓴᒐᔅᓴᐅᒍᓐᓃᖅᑐᑎᓪᓗ. ᖃᐅᔨᓴᖅᑕᐅᑲᓐᓂᕆᐊᓖᑦ ᑐᑭᓯᒃᑲᓐᓂᕋᓱᐊᕐᓗᒋᑦ ᐊᓯᔾᔨᖃᑦᑕᕐᓂᖏᑦ. ᓲᕐᓗ ᐊᒥᓱᑦ 

ᐅᑭᐅᖅᑕᖅᑐᒥ, ᓯᑯᓱᐃᑦᑐᑦ ᐊᑦᑐᖅᑕᐅᓴᕋᐃᒻᒪᑕ ᓯᓚ ᐊᓯᔾᔨᐸᓪᓕᐊᓐᖏᓐᓄᑦ, ᓲᕐᓗ ᐃᒪᐃᑦᑐᓄᑦ: 

• ᐃᖏᕐᕋᓂᖏᑦ ᓯᑯᐃᑦ 

• ᐊᓯᔾᔨᑕᕐᓂᖏᑦ ᐃᒪᕕᐅᑉ ᐃᖏᕐᕋᓂᖏᑦ 

• ᐊᑦᑐᐃᓂᖃᕐᓂᖏᑦ ᓂᕐᔪᑎᓂᒃ ᑕᑎᖃᖃᑦᑕᖅᑐᓂᑦ ᑕᒪᑐᒥᖓ 

ᓴᕐᕙᕐᔪᐊᖅ ᐊᒻᒪᓗ ᐱᑭᐊᓚᓱᕐᓱᖅᐊᖅ ᐅᐸᑦᑕᐅᒐᔪᑦᑐᑦ ᐱᖅᑯᓯᑐᖃᖅᑎᒍᓪᓗ ᐊᑐᖅᑕᐅᕙᑦᑐᓂ. ᐅᑭᐅᒐᓴᕐᔪᐊᕌᓗᓐᓄᑦ, ᑕᒪᓐᓇ ᐊᖏᕐᕋᐅᖃᑦᑕᖅᓯᒪᔪᖅ ᐅᑭᐅᖅᑕᖅᑐᒥᐅᑕᕐᓄᑦ 

ᐃᓄᓐᓄᑦ. ᓯᑯᓱᐃᑦᑐᖅ ᐊᑦᑐᐊᓂᖃᕐᖓᑦ ᓄᓇᓕᓐᓄᑦ ᑲᓇᑕᒥ ᑲᓛᖡᑦ ᓄᓈᓄᓪᓗ, ᐊᒥᓱᓄᓪᓗ ᐃᑲᔫᑎᐅᖃᑦᑕᖅᑐᓂ ᓄᓇᓕᓐᓄᑦ ᐃᒫᒃ: 

• ᓂᕿᔅᓴᖅᓯᐅᕐᕕᐅᕙᑦᑐᓂ 

• ᐊᓐᓄᕌᔅᓴᓂᕝᕕᐅᕙᑦᑐᓂᑦ ᓴᓇᕐᕈᑎᔅᓴᓂᓪᓗ 



• ᑐᑦᑕᕐᕕᐅᕙᑦᑐᓂᑦ ᐃᓅᖃᑎᒌᓐᓄᑦ ᐊᖅᑯᓵᖅᑕᖅᑐᓄᓪᓗ ᑕᒪᐅᓇ 

• ᐊᖅᑯᓵᖅᑕᖅᑕᐅᕙᑦᑐᖅ ᐊᓯᐊᓅᖅᑎᓪᓗᒋᑦ 

ᑐᑭᓯᑦᑎᐊᕆᐊᖃᕋᑦᑕ ᐱᐅᖅᓱᐊᕐᓗᑎᒍᓪᓗ ᑕᒪᓐᓇ ᐆᒪᓂᖃᖅᑐᑦ ᓇᔪᒐᒥᓂᒃ ᐊᑦᑐᐊᖃᑎᒌᓐᓂᖏᓐᓂ ᑕᑎᖃᖃᑦᑕᖅᑐᓄᑦ ᑕᒫᓂᒥᐅᓄᑦ, ᐊᒻᒪᓗ ᓯᓚᕐᔪᐊᒥ ᓯᓚ ᐊᓯᔾᔨᐸᓪᓕᐊᓂᖓᓐᓄᑦ 

ᖃᐅᔨᓴᖅᑲᐅᓗᑎᑦ ᐱᐅᖅᓱᐊᕈᑎᔅᓴᐅᒐᔭᖅᑐᓄᓪᓗ ᕿᒥᕐᕈᓗᑎᑦ. 

ᐅᖃᖃᑎᒌᑉᐸᓪᓕᐊᓂᖅ 

ᖃᓄᐃᑦᑑᖃᑦᑕᖅᓯᒪᓂᖏᑦ 
2011−ᒥ, ᐃᖃᓗᓕᕆᔨᒃᑯᑦ (DFO) ᓇᓗᓇᐃᖅᓯᓚᐅᖅᑐᖅ ᑲᓇᑕᒥ ᐃᓚᒋᔭᐅᓪᓗᓂ ᐅᑭᐅᖅᑕᖅᑑᑉ ᐃᒪᖏᓐᓂ ᐆᒪᔪᑦ ᓇᔪᒐᖏᓪᓗ ᐊᑦᑐᐊᓂᖃᕐᓂᖏᓐᓂ ᐊᒻᒪᓗ ᐊᔾᔨᒌᓐᖏᑦᑐᓂᒃ 

ᐆᒪᔪᖃᐅᑦᑎᐊᖅᑐᓂᓪᓗ.  

2013−ᒥ, ᐃᓕᓐᓂᐊᖃᑎᒌᓚᐅᖅᑐᑦ ᑕᐃᔭᐅᓪᓗᓂ ᐱᑭᐊᓚᓱᕐᔪᐊᕐᒥᑦ: ᐊᖅᑯᑎᓕᐅᕐᓂᖅ ᐃᒪᕕᒻᒥ, ᑲᑎᒪᑎᑦᑎᓪᓗᑎᑦ ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔨᖏᑦ ᑲᓛᖡᑦ ᓄᓈᓂ ᐊᒻᒪᓗ ᐃᒪᕕᒻᒥ 

ᐅᑭᐅᖅᑕᖅᑐᒥ, ᑕᑯᓐᓇᖅᑐᑎᑦ ᐆᒪᔪᓂᒃ ᐆᒪᓐᖏᑦᑐᓂᓪᓗ ᑕᒫᓃᑦᑐᓂᑦ ᐱᐅᖅᓱᐊᕆᐊᓕᓐᓂᓪᓗ. ᑲᑎᒪᖃᑕᐅᓚᐅᖅᑐᑦ ᐃᓄᐃᑦ ᑲᓇᑕᒥᐅᑦ ᑲᓛᖡᑦ ᓄᓈᓂᒥᐅᓪᓗ, ᖃᐅᔨᓴᖅᑏᑦ 

ᑕᒪᒃᑮᓐᓂᒃ ᓄᓇᓕᕐᔪᐊᓐᓂᒃ. ᐃᓕᓐᓂᐊᕐᓂᖏᑎᒍᑦ ᐱᑭᐊᓚᓱᕐᔪᐊᖅ ᑲᑎᒪᔨᖏᑦ (ᐃᑲᔪᖅᑐᖅᑕᐅᓪᓗᑎᑦ ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔨᖏᓐᓄᑦ ᑲᓇᑕᒥ ᐊᒻᒪᓗ ᑲᓛᖡᑦ ᓄᓈᓂᒥᐅᓄᑦ) 

ᓴᖅᑮᓪᓗᑎᑦ ᑐᓴᐅᒪᑎᑦᑎᖃᑦᑕᕐᓂᐊᖅᑐᓂᒃ ᐃᓄᓐᓂᑦ ᑕᑯᓐᓇᕆᐊᓕᓐᖏᓂ ᓯᕗᓂᑦᑎᓐᓂ ᑕᒫᓂ ᓄᓇᒥᑦ. ᑲᑎᒪᔩᑦ ᓯᓚᕐᔪᐊᒥ ᑲᒥᓴᓇᓐᓂᑦ ᓇᑭᑐᐃᓐᓈᖅᓯᒪᓪᓗᑎᑦ, ᑲᓛᖡᑦ ᑲᒥᓴᓇᖓᓐᓂ 

ᐊᒻᒪᓗ ᑲᓇᑕᐅᑉ ᑲᒥᓴᓇᖓᓐᓂ.  

2016 ᐃᓗᐊᓂ, ᑲᒥᓴᓇᐃᑦ ᓈᔭᐃᓚᐅᖅᑐᑦ ᑲᑎᒪᑎᑦᑎᒋᐊᖅᑐᖅᑐᑎᑦ ᓄᓇᓕᓐᓄᑦ ᖃᓂᒋᔭᖃᖅᑐᓄᑦ ᐱᑭᐊᓚᕐᓱᕐᓱᐊᕐᒧᑦ ᑲᓇᑕᒥ ᑲᓛᖡᑦ ᓄᓈᓂᓗ – 11−ᖑᓚᐅᖅᓯᒪᔪᑦ ᓄᓇᓖᑦ 

ᑲᑎᑦᑐᒋᑦ.  

2017−ᒥ ᑭᖑᓪᓕᖅᐹᖅᓯᐅᑦ ᐅᓂᒃᑲᖅ, ᐃᓄᐃᑦ ᓯᑯᒥ ᐃᑳᕈᑎᓖᑦ: ᓯᕗᓂᔅᓴᖓ ᐱᑭᐊᓚᓱᕐᓱᐊᖅ (PDF, 4.3 MB), ᑎᑎᕋᖅᑕᐅᓚᐅᖅᓯᒪᔪᖅ ᑐᑭᓯᒋᐊᕈᑎᐅᓪᓗᓂ ᓄᐊᑕᐅᓚᐅᖅᓯᒪᔪᑦ 

ᓈᔭᐃᑎᓪᓗᒋᑦ ᓄᓇᓕᓐᓂᑦ. ᐅᓂᒃᑳᖅ ᐊᑐᓕᖁᔨᔪᖅ ᐃᓄᓐᓂᑦ ᓯᕗᒃᑲᖅᑕᖅᑎᖃᕐᓗᑎᑦ ᐱᐅᖅᓱᐊᓂᕐᒨᖓᔪᓂᒃ ᐊᐅᓚᑦᑎᓗᑎᓪᓗ ᑕᒪᒃᑯᐊ ᐊᑯᓂᒧᑦ ᐱᐅᑯᑖᕐᓂᐊᕐᖓᑕ ᐱᒻᒪᕆᐅᔪᑦ ᐆᒪᔪᑦ 

ᓇᔪᒐᖏᓪᓗ ᐊᑦᑐᐊᓂᖃᕐᓂᖏᑦ.  

ᑏᓰᑉᐱᕆᒥ 2022−ᒥ, ᓯᕗᓕᖅᑎᒻᒪᕆᒃ ᔮᔅᑎᓐ ᑐᕉᑑ ᓇᓗᓇᐃᖅᓯᓚᐅᖅᓯᒪᔪᖅ $800−ᒥᓕᐊᓂᒃ ᑮᓇᐅᔭᓂᒃ ᐅᑭᐅᓄᑦ 7−ᓄᑦ, ᐱᒋᐊᕐᓗᑎᑦ 2023−ᒥ 2024−ᒥᒧ, 

ᐃᑲᔪᖅᑐᖅᑕᐅᖁᓪᓗᒋᑦ ᑎᓴᒪᐅᔪᑦ ᓄᓇᖃᖅᑳᖅᓯᒪᔪᓄᑦ ᐊᐅᓚᑕᐅᔪᑦ ᐱᐅᖅᓱᐊᓂᕐᒨᖓᔪᓂᒃ ᐱᒋᐊᕈᑕᐅᓯᒪᔪᓂᒃ. ᐃᑲᔪᖅᑐᖅᑕᐅᓗᑎᑦ ᐊᐅᓚᑦᑎᖃᕐᓗᑎᓪᓗ ᐸᖅᑭᔭᐅᓗᑎᑦ ᑕᒪᒃᑯᑎᒎᓇ 

ᐱᓕᕆᐊᔅᓴᐅᔪᑦ ᑮᓇᐅᔭᖃᖅᑎᑕᐅᓂᖏᑦ ᐱᓕᕆᓂᖏᓐᓂ. ᑕᒪᓐᓇ ᐊᔾᔨᐅᖏᑦᑐᖅ ᐃᓕᖅᑯᓯᐅᓂᐊᖅᑐᖅ ᐱᓕᕆᖃᑎᖃᕐᓗᑎᑦ ᓄᓇᖃᖅᑳᖅᓯᒪᔪᓂᒃ ᑲᑐᔾᔨᔪᓂᒃ, ᒐᕙᒪᒃᑯᓐᓂ ᐊᒻᒪᓗ 

ᐃᑲᔪᓲᓂᑦ ᑐᓂᓯᓯᓲᓂᒃ ᑲᑐᔾᔨᖃᑎᒌᓐᓂᒃ.  

ᐃᓚᖓᓐᓂ ᑎᓴᐅᒪᔪᓂᒃ ᑐᓐᖓᕕᓪᓚᕆᐅᔪᓂᒃ ᐅᖃᐅᓯᐅᓚᐅᖅᑐᑦ ᕿᑭᖅᑖᓗᒻᒥ ᓄᓇᕗᒻᒥ. ᓴᕐᕙᕐᔪᐊᖅ ᓇᓗᓇᐃᖅᑕᐅᓪᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (QIA) 2022−ᒥ 

ᓇᓗᓇᐃᖅᑕᐅᖁᔭᖓ ᐱᐅᖅᓱᐊᖅᑕᐅᓗᑎᑦ ᑭᒃᑯᓕᒫᑦᑎᐊᕐᓄᑦ ᐊᑦᑐᐊᓂᖃᕐᓂᖓᓐᓄᑦ ᐸᖅᑭᓗᒍ ᑕᒪᓐᓇ ᕿᑭᖅᑖᓗᒻᒥ. ᕿᑭᖅᑕᓂᒃᑯᑦ (QIA), ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᑦ ᐱᓕᕆᖃᑎᒌᑦᑐᑦ ᖃᐅᔨᓇᓱᐊᖅᑐᑎᑦ ᐃᒪᕐᒥᐅᑕᕐᓂᑦ ᐱᐅᖅᓱᐊᖅᑕᐅᒋᐊᓕᓐᓂᑦ ᓴᕐᕙᕐᔪᐊᒥ, ᑕᑯᓐᓇᓂᖅᓴᐅᓗᑎᓪᓗ ᐃᓄᓐᓄᑦ ᓯᕗᒃᑲᑕᖅᑕᐅᓗᑎᑦ 

ᐱᐅᖅᓱᐊᕐᓂᐊᕐᓂᖏᓐᓂ ᑲᒪᑦᑎᐊᕆᐊᖃᕐᓂᖏᓐᓂᓪᓗ.  

ᐱᓕᕆᖃᑎᒌᓐᓂᖅ 
ᑭᒡᒐᖅᑐᐃᔩᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ (QIA), ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂ (ᑭᒡᒐᖅᑐᐃᔩᑦ ᐃᖃᓗᓕᕆᔨᒃᑯᓐᓂ, ᐊᕙᑎᓕᕆᓂᕐᒥᑦ ᐊᒻᒪᓗ ᓯᓚ 

ᐊᓯᔾᔨᐸᓪᓕᐊᓂᖓᓐᓄᑦ ᑲᓇᑕᒥ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ) ᐸᕐᓇᑦᑎᐅᔪᑦ ᐅᖃᐅᓯᖃᓚᐅᖅᑐᑦ ᖃᓄᖅ ᐃᒪᕐᒥ ᐱᐅᖅᓱᐊᕐᓂᐊᕐᒪᖓᑕ ᕿᑭᖅᑕᓂᑦ ᐊᒻᒪᓗ ᓴᕐᕙᕐᔪᐊᒥ 

ᖃᐅᔨᓴᖅᑕᐅᓗᓂ. ᕿᑭᖅᑕᐃᑦ ᓴᕐᓇᕐᔪᐊᕐᓗ ᐃᒪᖓ ᐸᖅᑭᔭᐅᒋᐊᖅᑕᐅᑎᒋᓗᓂ, ᑐᕌᒐᖏᑦ ᐅᕝᕙᓘᓐᓃᑦ ᐸᓇᑦᑏᑦ ᐃᒪᐃᒍᒪᓪᓗᑎᑦ: 

• ᐊᑐᐊᖅᓯᑎᑦᑎᔪᓐᓇᕐᓗᑎᑦ 

• ᓯᕗᓪᓕᖅᐸᐅᑎᒋᐊᓕᓐᓂᑦ ᐊᖅᑭᔅᓱᐃᓗᑎᒃ 

• ᐊᑐᓕᖁᔭᒥᓂᒃ ᓴᖅᑮᓗᑎᑦ 

ᐱᓗᐊᖅᑐᒥᑦ, ᐸᕐᓇᑦᑏᑦ ᑲᒪᓗᑎᑦ ᐊᐅᓚᓂᖏᓐᓂ ᕿᓚᒥᒧᑦ ᐸᖅᑭᑦᑎᓂᕐᒥᑦ ᓴᕐᕙᕐᔪᐊᓂᑦ ᕿᑭᖅᑕᐃᓪᓗ ᓇᓗᓇᐃᖅᓯᓯᒪᓗᑎᑦ ᒪᕐᕉᓐᓂᒃ ᐃᒪᕐᒥᑦ ᐸᖅᑭᔪᒪᔭᖏᓐᓂ ᒥᓂᔅᑕᒧᑦ 

ᑎᓕᓯᔾᔪᑎᓕᐅᕐᓗᑎᑦ ᒪᓕᒐᕐᓂᑦ ᒪᓕᓪᓗᑎᑦ ᐃᒪᕕᒻᒧᑦ ᐱᖁᔭᕐᓂᑦ. ᑕᒪᓐᓇ ᐊᑐᖅᑕᐅᔪᓐᓇᖅᑐᖅ ᓯᕗᓪᓕᖅᐹᒥ ᐱᒋᐊᖅᑎᓪᓗᒋᑦ ᓇᓗᓇᐃᔭᐃᓂᖏᓐᓂ ᐊᑯᓂᒧᑦ ᐊᐅᓚᑦᑎᓂᐅᓂᐊᖅᑐᒥᑦ 

ᐊᒻᒪᓗ ᐱᐅᖅᓱᐊᕆᐊᖃᕐᓂᖏᓐᓂ ᓴᕐᕙᕐᔪᐊᒥᑦ. 

ᐃᒪᕐᒥ ᐸᖅᑭᔭᐅᔪᒥᑦ (MPA) ᒥᓂᔅᑕᐅᑉ ᑎᓕᓯᔾᔪᑎᖓᓐᓂ ᐋᖅᑭᓱᖅᓯᒪᔪᖅ ᐸᖅᑭᔭᐅᓗᓂ ᕿᓚᒥᒧᑦ − ᑎᑭᓪᓗᒍ ᐅᑭᐅᓄᑦ ᑕᓪᓕᒪᓄᑦ − ᓄᖅᑲᑎᓪᓗᒋᑦ ᑐᒦᑦ ᐱᓕᕆᐊᖑᔪᑦ ᑕᖅᑭᓄᑦ 

12−ᓅᓚᐅᖅᑐᖅ ᓯᕗᓂᖓᓐᓂ ᐋᖅᑭᑦᑕᐅᓯᒪᔪᒥᓂᕐᓂᑦ. ᑕᒪᓐᓇ ᓇᓗᓇᐃᖅᑕᐅᓯᒪᔪᖅ, ᓄᖅᑲᑎᓪᓗᒋᑦ ᑐᒦᑦ ᖃᓄᐃᓘᕐᓂᖏᑦ ᑐᑭᖃᖅᑐᖅ ᐱᒋᐊᕇᖅᓯᒪᔪᓂᒃ (ᐅᕝᕙᓘᓐᓃᑦ 

ᐊᖏᖅᑕᐅᓯᒪᔪᓂᒃ) ᑕᖅᑮᑦ 12 ᐃᓗᐊᓂ ᑲᔪᓯᓗᑎᑦ ᐃᒪᕐᒥ ᐸᖅᑭᔭᐅᔪᓂᑦ (MPA), ᑭᓯᐊᓂᓕ ᓄᑖᕐᓂᑦ ᐱᒋᐊᖅᓯᒪᓐᖏᑦᑑᒐᓗᐊᑦ. ᐋᖅᑭᔅᓱᐃᑲᓐᓂᕈᓐᓇᓐᖏᒻᒪᑕ ᑐᑭᓯᒃᑲᓐᓂᕋᓱᐊᕐᓗᑎᑦ 

ᐆᒪᓂᖃᖅᑐᓂᒃ ᓇᔪᒐᖏᓐᓂᓪᓗ ᐊᑦᑐᐊᓂᖃᖅᑐᓂᒃ ᐊᒻᒪᓗ ᓄᓇᓖᑦ ᓯᕗᓪᓕᖅᐸᐅᑎᒋᐊᓕᖏᓐᓂ ᑕᒫᓂ ᓄᑖᓄᓪᓗ ᐊᑦᑐᖅᑕᐅᖁᓇᒋᑦ ᐃᓄᓐᓃᓐᖔᖅᑐᓂᒃ ᖃᓄᐃᓘᖅᑐᓂᒃ ᑕᒫᓂ. 

ᐱᓗᐊᖅᑐᒥᓪᓗ ᐱᒻᒪᕆᐅᒻᒥᔪᖅ, ᐃᓕᒃᑲᓐᓂᕈᓐᓇᕐᓂᐊᕐᖓᑕ ᖃᓄᖅ ᐃᓄᐃᑦ ᐱᐅᖅᓱᐊᕈᒪᒻᒪᖔᑕ, ᐸᖅᑭᑦᑎᓗᑎᒃ ᐊᐅᓚᑦᑎᓗᑎᓪᓗ ᐊᑯᓂᒨᖓᓂᐊᖅᑐᓂᒃ. ᑲᓇᑕᐅᑉ ᒐᕙᒪᒃᑯᖏᑦ 

ᐱᓕᕆᖃᑎᖃᕐᓂᐊᖅᑐᑦ ᐃᓄᓐᓂᑦ ᐅᑭᐅᖅᑕᖅᑐᒥᓪᓗ ᐱᓕᕆᖃᑎᖃᕐᓗᑎ ᐊᑯᓂᒧᑦ ᐸᖅᑭᑦᑎᓂᐊᕐᓂᖏᓐᓄᑦ ᓯᕗᓪᓕᖅᐸᐅᑎᒋᐊᓕᖏᓐᓂ ᓇᓗᓇᐃᔭᐃᓗᑎᑦ, ᒪᑯᓂᖓᓗ 

ᐃᑲᔪᖅᑐᐃᓂᐊᖅᑐᓂᒃ ᐃᓄᓐᓄᑦ ᓯᕗᒃᑲᑕᖅᑕᐅᔪᓂᒃ ᐸᖅᑭᔭᐅᔪᓂᒃ ᐱᐅᖅᓱᐊᖅᑕᐅᔪᓂᓪᓗ (IPCA). 

ᐱᓕᕆᖃᑎᒌᑦ ᐱᓕᕆᖃᑎᒌᓪᓗᑎᑦ, ᐃᖃᓗᓕᕆᔨᒃᑯᑦ ᐱᓕᕇᓐᓇᕐᓂᐊᖅᑐᑦ ᐱᔪᓐᓇᐅᑎᓂᒃ ᑲᒪᒋᔭᕆᐊᓕᖏᓐᓂᓪᓗ ᒪᓕᓪᓗᑎᑦ ᓄᓇᕗᑦ ᐊᖏᕈᑎᖓᓐᓂ ᑕᒪᒃᑯᓄᓐᖓᖓᔪᓂᒃ 

ᐊᐅᓚᑎᓪᓗᒋᑦ. ᒐᕙᒪᑐᖃᒃᑯᑦ ᐸᖅᑭᑦᑎᓂᖏᑦ ᐋᖅᑮᓂᐊᖅᑐᑎᑦ ᓴᕐᕙᕐᔪᐊᒥᑦ ᒪᓕᑦᑎᐊᕐᓂᐊᕋᓗᐊᕐᒪᖓᑕ ᐱᖁᔭᖏᓐᓂ ᓄᓇᕗᑦ ᐊᖏᕈᑎᖏᓐᓂ ᐊᒻᒪᓗ ᒪᓕᒻᒥᔪᑦ ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ ᐃᑲᔫᑎᑖᕐᓂᖏᓐᓄᓪᓗ ᐊᖏᕈᑎᖓᓐᓄᑦ. 

 

ᓄᓇᓕᑦ ᐃᓚᒋᔭᐅᖃᑕᐅᔪᑦ 

ᐱᖓᓲᔪᖅᑐᑦ ᓄᓇᓖᑦ ᖃᓂᒋᔭᖏᑦ ᓴᕐᕙᕐᔪᐊᑉ ᐃᓚᒋᔭᐅᖃᑕᐅᔪᑦ ᑲᑎᒪᑎᑦᑎᓂᑦᑎᓐᓂ ᐅᑯᐊᖑᓚᐅᖅᓯᒪᔪᑦ:  

1. ᐃᑉᐱᐊᕐᔪᒃ 

2. ᑲᖏᖅᑐᒑᐱᒃ 

3. ᐊᐅᓱᐃᑦᑐᖅ 

4. ᒥᑦᑎᒪᑕᓕᒃ 

5. ᕿᑭᖅᑕᕐᔪᐊᖅ  

6. ᖃᐅᓱᐃᑦᑐᖅ 

ᑖᒃᑯᐊ ᐱᖓᓲᔪᖅᑐᑦ ᕿᑭᖅᑕᐃᑦ ᐳᓚᕋᑕᐅᓚᖅᓯᒪᔪᑦ ᒪᕐᕈᐊᖅᑎᖅᑐᑎᒃ (ᐅᑭᐊᔅᓵᖓᓐᓂ 2023−ᒥ ᐊᒻᒪᓗ ᐅᐱᕐᖓᔅᓵᒥ 2024−ᒥ) ᕿᑭᖅᑕᐃᑦ ᐊᒻᒪᓗ ᓴᕐᕙᕐᔪᐊᖅ ᐸᕐᓇᑦᑎᖏᓐᓄᑦ. 

ᑲᑎᒪᓪᓗᑎᑦ ᑭᒡᒐᖅᑐᐃᔨᖃᐅᖅᑐᑎᑦ ᓄᓇᓖᑦ ᑲᑐᔾᔨᖃᑎᒌᖏᓐᓂ, ᓲᕐᓗ ᐆᒪᔪᕐᓂᐊᖅᑎᒃᑯᓐᓂ ᕼᐊᒻᒪᓚᒃᑯᑦ ᑲᑎᒪᔨᖏᓐᓂᓪᓗ. ᑭᒃᑯᓕᒫᖅᑎᑦᑎᓪᓗᑎᓪᓗ ᐅᓐᓄᒃᑯᑦ ᑕᒪᒃᑮᓐᓂᒃ ᒪᕐᕈᐊᖅᑎ 

ᐅᐸᒍᑎᓯᒪᑎᓪᓗᒋᑦ. ᐊᑐᐃᓐᓇᐅᑎᑕᐅᓪᓗᑎᒃ ᓂᓪᓕᐅᑕᐅᓯᒪᔪᒥᓃᑦ, ᐃᓱᒫᓘᑏᑦ ᐊᐱᖅᓱᖅᑐᖃᖃᑦᑕᖅᑐᓂᓗ.  

ᑐᓴᐅᒪᖃᑎᑕᐅᓪᓗᑎᓪᓗ ᑎᒍᒥᐊᖅᑎᐅᖃᐅᔪᑦ ᖃᓂᒋᔭᖏᓪᓗ ᓄᓇᓖᑦ ᓯᓚᑖᓃᑦᑐᑦ ᓄᓇᕗᑦ ᐅᔾᔨᕈᓱᓐᓂᐊᕐᖓᑕ ᓂᓪᓕᕈᒪᓐᓂᕈᑎᓪᓗ ᐱᕕᖃᖅᑎᑕᐅᓪᓗᑎᑦ. 

http://www.pikialasorsuaq.org/media/efa13559-9221-4407-8583-c47509b56e7b/6CkEoA/Reports/Report%20of%20the%20Pikialasorsuaq%20Commission%20Nov%202017_For%20e-distribution.pdf
https://www.canada.ca/en/environment-climate-change/services/nature-legacy/about/project-finance-for-permanence.html
https://nlca.tunngavik.com/


ᑭᖑᓪᓕᕐᒥ ᖃᓄᐃᓕᖓᓂᐊᓕᕐᓂᑎᓐᓂ 
ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᐃᕙᔾᔪᑎᖃᕐᖓᑕ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ ᐱᕚᓪᓕᕈᑎᔅᓴᓄᓪᓗ ᐊᖏᕈᑎᖓᓐᓂ ᓴᕐᕙᕐᔪᐊᒥᑦ ᐊᓯᓐᖏᓂᓪᓗ 

ᖃᐅᔨᓴᖅᑕᐅᒋᐊᓕᓐᓂᒃ ᑕᐃᔭᐅᔪᑦ ᕿᑭᖅᑕᐃᑦ, ᑕᒫᓃᑦᑐᑦ ᕿᑭᖅᑕᓂᑦ ᑲᖏᖅᓱᐊᓘᑉ ᐃᓗᐊᓂ. ᐊᐃᕙᕙᓪᓕᐊᒻᒪᑕ, ᐃᖃᓗᓕᕆᔨᒃᑯᑦ ᓄᐊᑦᑎᕙᓪᓕᐊᔪᑦ ᑐᑭᓯᒋᐊᕈᑎᓂᒃ ᑕᒪᒃᑯᓂᖓ 

ᐱᓕᕆᖃᑕᐅᓂᐊᖅᑐᓂᓪᓗ ᓄᓇᓕᓐᓂᑦ, ᓴᓇᕕᓐᓂᒃ ᐱᓕᕆᖃᑕᐅᔪᓂᓪᓗ ᑐᑭᓯᐅᒪᒃᑲᓐᓂᕈᒪᓪᓗᑎᑦ ᑕᐃᒃᑯᓂᖓ ᐊᕕᑦᑐᖅᓯᒪᕕᒻᒦᑦᑐᓂᒃ.  

 

ᐸᐃᑉᐹᒨᖅᑕᐅᓯᒪᔪᑦ ᐅᖃᓕᒫᒐᔅᓴᕈᖅᑎᑕᐅᓪᓗᑎᑦ 
 

• QIA (ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ). 2022. ᐊᕕᑦᑐᖅᓯᒪᔪᓂᒃ ᐱᐅᖅᓱᐊᓂᒃᑰᕐᓂᐊᕐᓂᖏᑦ 2022. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᐃᑦ, ᓄᓇᕗᑦ, ᑲᓇᑕ. 46 

ᒪᑉᐱᒐᖅ. 

• DFO. (ᐃᖃᓗᓕᕆᔨᒃᑯᑦ) 2021. ᓇᓗᓇᐃᔭᖅᑕᐅᓂᖏᑦ ᐆᒪᔪᑦ ᐊᕙᑦᑎᑦᑎᓐᓂ ᐱᒻᒪᕆᐅᓂᖏᓐᓂ, ᖃᐅᔨᒪᔭᐃᑦ ᑭᓐᖒᒪᓇᖅᑐᑦ ᐊᒻᒪᓗ ᐊᔅᓱᕉᑕᐅᖃᑦᑕᖅᑐᑦ ᐅᑭᐅᖅᑕᖅᑑᑉ 

ᐃᒪᖏᓐᓂ ᖃᓂᒋᔭᖏᓐᓂᓪᓗ (PDF, 1.3 MB). DFO Can. Sci. Advis. Sec. Sci. Advis. Rep. 2021/052.  

DFO. 2021. ᕿᒥᕐᕈᔭᐅᓂᖏᑦ ᐊᕕᑦᑐᖅᓯᒪᔪᓂᒃ ᐱᓕᕆᖃᑕᐅᔪᓂᒃ ᐆᒪᔪᓂᒃ ᐊᒻᒪᓗ ᐆᒪᔪᓂᒃ ᐊᕙᑎᑦᑎᓐᓃᑦᑐᓂᒃ ᐅᑭᐅᖅᑕᖅᑑᑉ ᐃᒪᖓᓐᓂ ᓯᑯᓱᐃᑦᑐᓂᑦ ᖃᓂᒋᔭᖏᓐᓂᓪᓗ 

(PDF, 1.1 KB); ᔮᓐᓄᐊᕆ 22–24, 2020. DFO Can. Sci. Advis. Sec. Proceed. Ser. 2021/011. 

• ICCC (ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔨᖏᑦ ᑲᓇᑕ). 2017. ᐃᓄᐃᑦ ᓯᑯᒥᐅᑕᐃᑦ: ᓯᕗᓂᔅᓴᑎᓐᓃᑦᑐᑦ  (PDF, 4.3 MB). ᐅᓂᒃᑳᓕᐊᖑᓯᒪᔪᑦ ᐱᑭᐊᓚᓱᕐᓱᐊᖅ ᑲᑎᒪᔨᖏᓐᓂ. 

ᐃᓄᐃᑦ ᐅᑭᐅᖅᑕᖅᑐᒥ ᑲᑎᒪᔨᖏᑦ ᑲᓇᑕ. ᐋᑦᕚ, ᐊᓐᑎᐅᕆᔪ xvi + 103 ᒪᑉᐱᒐᖅ  

• DFO. (ᐃᖃᓗᓕᕆᔨᒃᑯᑦ) 2015a. ᐆᒪᔪᑦ ᐊᕙᑎᑦᑎᓐᓃᑦᑐᑦ ᐊᓯᖏᓪᓗ ᐆᒪᔪᑦ ᐱᒻᒪᕆᐅᓂᖏᑦ ᑲᓇᑕᐅᑉ ᑲᓇᓐᓇᖓᑕ ᐅᑭᐅᖅᑕᖅᑐᖏᓐᓂ. ᐆᒪᔪᑦ ᐊᕙᑎᑦᑎᓐᓃᑦᑐᑦ 

ᐆᒪᔪᓪᓗ ᐱᒻᒪᕆᐅᔪᑦ ᑲᓇᑕᐅᑉ ᑲᓇᓐᓇᖓᓃᑦᑐᑦ ᐅᑭᐅᖅᑕᖅᑐᒥ (PDF, 520 KB), 2015. DFO Can. Sci. Advis. Sec. Sci. Advis. Rep. 2015/049. (Errata:  

• ᔮᓐᓄᐊᕆ 2018) 

• DFO. (ᐃᖃᓗᓕᕆᔨᒃᑯᑦ) 2011a.  ᓇᓗᓇᐃᔭᖅᑕᐅᓂᖏᑦ ᐆᒪᔪᑦ ᐊᕙᑦᑎᑦᑎᓐᓂ ᐱᒻᒪᕆᐅᓂᖏᓐᓂ ᐆᒪᔪᓪᓗ ᐊᓯᖏᑦ ᑲᓇᑕᐅᑉ ᐅᑭᐅᖅᑕᖅᑐᖏᓐᓃᑦᑐᑦ (PDF, 578 KB). 

DFO Can. Sci. Advis. Sec. Sci. Advis. Rep. 2011/055. 

 

ᖃᐅᔨᒋᐊᕆᔅᓯ 
ᐃᕐᖐᕐᓈᖅᑕᐅᑎᒃᑯᑦ ᐊᐱᖅᓱᕈᓐᓇᑦᑎᐊᖅᑐᓯ DFO.ArcticMPC-ArctiquePCM.MPO@dfo-mpo.gc.ca. 

